
Լոս Անջելես Շրջանի Հանրային Առողջապահության Վարչությունը հայցում է ձեր օգնությունը նոր 
կորոնավիրուսի, որը հայտնի է որպես COVID-19, տարածումը Լոս Անջելեսի շրջանում նվազեցնելու 
համար: Մենք գիտակցում ենք, որ բնակիչները կարող են լարվածություն ունենալ լրատվամիջոցների 
կողմից  լայնածավալ լուսաբանման պատճառով: Այդ պատճառով ձեզ տեղեկացված պահելու համար, 
մենք տրամադրում ենք որոշ կարևոր մանրամասներ:  
 

Ի՞նչ է նոր կորոնավիրուսը (COVID-19) 
 
Կորոնավիրուսները  վիրուսների մեծ ընտանիք են։ Նրանցից շատերը  վարակում են կենդանիներին , 
բայց որոշ կորոնավիրուսներ կարող են կենդանիներից փոխանցվել մարդուն և տարածվել անձից 
անձ, ինչը և պատահել  է այս կորոնավիրուսի հետ, որն էլ առաջացրել է  COVID-19։  
 

Ինչպե՞ս է տարածվում COVID-19 
 

• COVID-19 հավանաբար տարածվում է այնպես, ինչպես մնացած շնչառական 
հիվանդությունները, ինչպիսին է գրիպը։ Համարվում է, որ այն փոխանցվում է ախտանիշներ 
ունեցող վարակակիր մարդուց հետևյալ ճանապարհներով․ 

• հազալու և փռշտալու արդյունքում արտադրված կաթիլների միջոցով 
• սերտ անձնական շփման միջոցով , ինչպիսին է վարակված անձին խնամելը 

• վիրուսակիր մակերեսի կամ առարկայի  դիպչելուց հետո  նախքան ձեռքերը լվանալը   
բերանին, քթին և աչքերին դիպչելով։   

 

Որո՞նք են COVID-19 ախտանշանները 
 

• Հաստատված  դեպքերը տատանվում են թեթև ախտանշաններ ունեցողներից  մինչև ծանր 
հիվանդացության դեպքերի, որոնք պահանջում են հոսպիտալացում, և կամ նույնիսկ 
հանգեցնում են  մահվան։ Ախտանշանները  հետևյալներն են․   

• Ջերմություն 
• Հազ 
• Դժվարացած շնչառություն 

 

Ի՞նչ կարող եմ անել ինձ ու այլ անձանց COVID-19-ից պաշտպանելու համար 
 

• Հաճախակի լվացեք ձեր ձեռքերը օճառով և ջրով առնվազն 20 վայրկյան, հատկապես 

զուգարանից օգտվելուց հետո, ուտելուց առաջ, քիթը մաքրելուց, հազալուց կամ փռշտալուց 

հետո։ 

• Եթե օճառ և ջուր ձեռքի տակ չկան, ապա օգտագործեք առնվազն 60% սպիրտային հիմքով  
ձեռքերը  ախտահանող միջոցներ:  

• Խուսափեք չլվացված ձեռքերով դիպչել ձեր աչքերին, քթին և բերանին։ ։ 

• Սահմանափակեք սերտ շփումը, ինչպիսին են համբուրվելը,  բաժակների և սպասքի համատեղ 
օգտագործումը հիվանդ մարդկանց հետ: Հազալիս կամ փռշտալիս փակեք ձեր բերանը 

անձեռոցիկով կամ թևով։ Օգտագործված անձեռոցիկները նետեք աղբամանը, և անմիջապես 
լվացեք ձեռքերը օճառով և ջրով, կամ օգտագործեք սպիրտային հիմքով ձեռքերի ախտահանիչ 
միջոց:  

 

Կա՞ արդյոք պատվաստանյութ կամ բուժում 
 
Ներկայումս չկա պատվաստանյութ և չի առաջարկվում  որևէ հատուկ հակավիրուսային բուժում: 
COVID-19- ով վարակված մարդկանց տրվում է հատուկ  խնամք՝ ախտանշանները մեղմացնելու 
համար: Սա փոփոխվող և արագորեն զարգացող իրավիճակ է, և Հիվանդությունների Վերահսկման 
և Կանխարգելման Կենտրոնը (CDC) և Լոս Անջելես Շրջանի Հանրային Առողջապահության 
Վարչությունը (DPH) կշարունակեն թարմ  տեղեկատվություն  տրամադրել ձեզ, երբ այն հասանելի 
դառնա: CDC-ը և DPH-ը աշխատում են 24-7 մարդկանց առողջությունը պաշտպանելու համար:  
 

Կարո՞ղ եմ արդյոք COVID-19 համար ստուգվել (թեստ հանձնել) 
Ձեր ստուգվելը  անօգուտ է եթե դուք ախտանշաններ չունեք: Ախտանշանների առկայության 
դեպքում  կամ հարցերի համար,  զանգահարեք ձեր անձնական բժիշկին:  
 

Ի՞նչ պետք է անեմ, եթե կարծում  եմ, որ COVID-19-ի ախտանշաններ ունեմ: 
 
Անմիջապես կապ հաստատեք ձեր բուժ-հաստատության կամ անձնական  բժշկի հետ խորհուրդների  
համար։ 

• Հաստատությունում գտնվող մյուս մարդկանց պաշտպանելու նպատակով հավանաբար 
ձեզանից  կխնդրեն ձեր սենյակում կամ  հաստատության կողմից հատկացված մեկ այլ 
տարածքում մեկուսացված մնալ ապաքինվելուց հետո առնվազն 3 օր (72 ժամ) որը նշանակում 
է, որ ձեր ջերմությունն իջել է առանց ջերմիջեցնող դեղորայքի և ձեր շնչառկան 
ախտանշաններում (օրինակ` հազ, դժվար շնչառություն) բարելավում կա, ինչպես նաև  ձեր 
առաջին ախտանիշներն ի հայտ գալուց հետո անցել է առնվազն 7 օր։  

Հաստատությունը ձեզ հետ պետք է  պարզի, թե դուք ում հետ եք մոտ շփում ունեցել, որպեսզի նրանք 
ևս կարանտինում մնան: Մոտ շփումները ներառում են բոլոր այն  անձանց, ովքեր ձեզնից 6 
ոտնաչափից ավելի քիչ հեռավորության վրա են եղել 10 րոպեից ավելի սկսյալ  ձեր ախտանշանները 
սկսվելուց 48 ժամ առաջ, մինչև ձեր մեկուսացման ժամանակի ավարտը:  Ի հավելումն,  բոլոր նրանք, 
ովքեր շփում են ունեցել ձեր մարմնի հեղուկների և/կամ  արտազատությունների հետ, (օրինակ ՝ հազ, 
փռշտոց, թուք, ընդհանուր ամանեղենից եք օգտվել կամ ձեզ խնամել են` առանց պաշտպանիչ 
միջոցներ կրելու) պետք է լինեն կարանտինում:  
 

Իսկ ընկերների ու ընտանիքի անդամների այցելություննե՞րը:  
 
Ընտանիքի անդամների և ընկերների այցելությունները  կարևոր են ձեր բարեկեցության համար: 
Սակայն, քանի որ այցելուները կարող են COVID-19-ը ներս բերել հաստատություն, և քանի որ ձեր 
առողջությունը կարևոր է մեզ համար, հաստատությունն ամենայն հավանականությամբ 
կսահմանափակի այցելությունները  վիրուսի տարածումը կանխելու համար: Եթե նկատում եք որ ձեր 
այցելուն հիվանդ է, ապա  խնդրեք նրանից տուն վերադառնա, որպեսզի դուք և   և 

հաստատությունում գտնվողները  չհիվանդանան։  Առնվազն 6 ոտնաչափ հեռավորություն 
պահպանեք բոլոր նրանցից  ովքեր հիվանդ են:  
 
Խնդրեք այցելությունների համար այլընտրանքային հնարավորություններ ստեղծվեն, օրինակ` 
հեռախոսի կամ վիդեո-կոնֆերանսի միջոցով:  

Ինչպե՞ս կկազմակերպվեն  խմբային գործողությունները հաստատությունում:  
 
Հանրային Առողջապահությունը պահանջում  է հաստատություններից  նվազագույնի հասցնել 
համակեցության  խմբային գործողությունները, ինչպես նաև  բացօթյա ծրագրերը, ինչպիսիք են` 
խմբով սնվելը կամ հավաքույթները: Լրացուցիչ տեղեկությունների համար դիմեք ձեր 
հաստատության ղեկավարին:  
 

Ի՞նչ անել, եթե ես լարվածություն ունեմ COVID-19-ի հետ կապված 
 
Երբ լսում, կարդում կամ դիտում եք լրատվությունը այս  վարակիչ հիվանդության բռնկման մասին, 
ապա նորմալ է անհանգստություն ունենալը, և  կամ լարված  լինելը։  Կարևոր է որ դու ինքդ հոգ 
տանես քո  ֆիզիկական և հոգեկան առողջության մասին։ Օգնության համար, զանգահարեք Լոս 
Անջելեսի Շրջանի Հոգեկան Առողջության Վարչության Օգնության Կենտրոնի (800) 854-7771 
հեռախոսախամարով կամ 2-1-1, որոնք աշխատում են 24/7:  
 

Ի՞նչ է անում հաստատությունը ինձ պաշտպանելու համար 
 
Խոսեք հաստատության ղեկավարի հետ այն մասին, թե ինչ աշխատանքներ են տարվում ձեզ 
անվտանգ և առողջ պահելու համար:  
 

 
Իմացեք, թե որտեղից ձեռք բերել հավաստի տեղեկատվություն 
 
Հեռու մնացեք կեղծ լուրերից և խաբեություններից, որոնք շատ են նոր կորոնավիրուսի շուրջ։ 
Հավաստի  տեղեկություններ, ինչպես նաև Լոս Անջելեսում նոր վարակված հիվանդների դեպքերի 
մասին հայտարարությունները մշտապես հրապարակվում են Հանրային Առողջապահության կողմից: 
Կայք-էջում  շատ տեղեկատվություն կա  COVID-19-ի վերաբերյալ, ներառյալ՝  ուղեցույց ինչպես   
հաղթահարել լարվածությունը։   

• Լոս Անջելես Շրջանի Հանրային Առողջապահության Վարչություն 
o http://publichealth.lacounty.gov/media/Coronavirus/  
o Սոցիալական ցանց՝ @lapublichealth 

• Լոս Անջելես Շրջանի Հոգեկան Առողջության Վարչության Օգնության Կենտրոն (800) 854-7771 
համարով, որն աշխատում է 24/7:  

• Զանգահարեք 2-1-1: 

http://www.publichealth.lacounty.gov/
http://publichealth.lacounty.gov/media/Coronavirus/

